
Xiz Jinh Pinz funl Puv Erv Manh Sakf Nduunh Giity Nqiapr
Ndic Baih mungh ndic daai bituv ndaangl ndaaic munh nyangh

huuih siing

Puv Erv Manh Sakf Nduunh Giity Nqiapr Ndic Baih mungh ndic daai biiuv
ndaangl ndaaic munh:

Nyouh ndih ndoih nqong! siing giav xoud dauw njerz. Yetr juv ngouz yetr
nyangw, nqinh nyouh ndaangc seiw munh gu dih ndooih nyangh muiz nol manh
sakf daai biiuv nqiapr baith mungh ndic, mind xenl siml xenl nyangh goongv xetf
dih ndooih ndongh siml ndongh dak liipr Doongl nyangh wac. Gietf xapr nduung
nyangw gui daaih, muiz nol manh sakf nyangh xong munh ah nol siml nimd
Doongl, nduunh giity dih ndooih xetf giad, sangs giad faz jaanv njiin xiinh di
faangl sinh giauv ndic huid, saau giav dul ndaaic nquangl engv nyangh manh sakf
nduunh giity jinh buh lekr seiw.

Jong Wah Manh Sakf xi ah xinl biauv lud, ngouz xapr nquc nol manh sakf xi
nangs dih ndooih dih juc dih sangs nyangh ah xinl biauv munh. Nyouz juc liipr
nqong ndaangc seiw munh gu nyangh sau mans, saau giav dimd i nqong di dimd
nyangh nqiapr ndic baih gouv, funl manh sakf nduunh giity nyangh gouv daanw
ah ndaaic njuunh dauw ah ndaaic. Muiz nol manh sakf nyanh manh siml nqiaz
xenl juc xang nqong Jongl Wah Manh Sakf Nqongh Ndongh His Yih Xirz, funl
neiv nol yih xirz nqiouc njac xams ningz, nqongh ndongh juv nqong guuky biauv
nyangh nid deic, nqiapr xangh guaaiv nqong nyangh biauv nqiuunh, funl manh

sakf nduunh giity jinh buh neiv goms fangh gun gooid gun sid guaaiv.

